
EKSPERIMENTAL TOKSIK GEPATITDA ENDOGEN INTOKSIKATSIYANING 

BA’ZI PARAMETRLARINI QO’LLASHDAGI DOLZARBLIGI 

Sayfutdinova Zuhra Abdurashid qizi 

Respublika ixtisoslashtirilgan gematologiya ilmiy amaliy markazi 
 

Muammoning dolzarbligi: Jigar organizmning markaziy biokimyoviy laboratoriyasi 

bo’lib, turli-tuman funksiyalarni bajaradi. Bir sutkada jigar 600-700 gr o’t suyuqligi ishlab 

chiqaradi bu esa ovqat xazm bo’lishida va ozuqa moddalarning ichakdan qonga so’rilishida 

muhim ro’l o’ynaydi, oqsillar yog’lar va uglevodlar almashinuvida ishtirok etadi. Biroq, u 

patologik sharoitlarning rivojlanishiga moyil, ular asoratlar bilan birgalikda keladi va ba’zida 

xayotga tahdid soladi. Kritik sharoitlarda metabolik reaksiya,metabolizmning barcha turlarining 

buzilishi kuzatiladi, giperkatabolizmning shakllanishi, giperkatabolizm va to’qimalar 

almashinuvi buzilishlarining rivojlanishi haqidagi zamonaviy g’oyalar metabolic gomeostaz va 

hujayralarga ta’sir ko’rsatadigan moddalardan foydalanish zarurligini aniqlaydi (Bjornsson E, 

2014 y). 

Biz tadqiqotimizni Toshkent tibbiyot akademiyasining ilmiy laboratoriyasida o’tkazdik. 

Tadqiqot uchun keltirilgan oq kalamushlar tana vazni 100-120 gr tanlandi va 14 kunlik 

karantindan so’ng izlanishlarga yo’naltirildi. Bunda oq kalamushlarning tana xarorati, umumiy 

ahvoli kuzatilib turildi va ularda salbiy holat kuzatilmadi. Ularni turli xil ozuqa moddalari, suv 

va o’tlardan tayyorlangan ovqat bilan boqildi. 

Bundan tashqari tadqiqotning dolzarbligi toksik gepatitning kechishi va rivojlanishiga 

ta’sir qiluvchi endogen intoksikatsiya (ALT, AST va bilirubin) ko’rsatkichlari o’rganildi. 

Tadqiqot uchun eksperimental toksik gepatit oq kalamushlarga 100 gr tana vazniga 40 

mg dan geliotrinning tayyorlangan subletal dozasini bir marta teri ostiga yuborish orqali 

chaqirildi. Tadqiqot uchun material venoz qondir. Biologik materiallar (ALT, AST va bilirubin ) 

BA88A (Mindray, Xitoy) yarim avtomatik biokimyoviy tahlilida HUMAN test reaktivlari 

(Germaniya) yordamida biokimyoviy tahlil usuli bilan tekshirildi. Toksik gepatit bilan 

kasallangan oq kalamushlarda xolsizlik, ishtaxa pastligi, kam harakatlilik, terining shilliq 

qavatidagi sarg’ayishlar va xattoki o’lim xolati xam ro’y berdi.  

Tadqiqot natijalariga ko’ra 1-guruhda ALT miqdori 20,3 ± 0,48 ni tashkil etdi. 2-guruhda 

ALT tarkibi 90,5 ± 2,51; (p1 <0,0001). 3-guruhda esa ALT miqdori o'rtacha (32,7 ± 1,06; p1 

<0,0001), va 4 guruhda ALT miqdori o'rtacha 25,93 ± 2,91 U/L edi. 1-guruhdagi AST tarkibi 

14,8 ± 0,44, 2-guruhda - 80,3 ± 1,92, 3-guruhda - 27,0 ± 0,41; p1 <0,0001, 4-guruhda - 22,2 ± 

0,36; p2 <0,0001. 1-guruhda to'g'ridan-to'g'ri bilirubin - 3,71 ± 0,12, 2 guruhda - 14,7 ± 0,48; p1 

<0,0001, 3-guruhda - 5,31 ± 0,24; p1 <0,0001, 4-guruhda yangi amino kislotalar aralashmasi 

kiritilgandan keyin 3,90 ± 0,08 mmol/L darajasida, 1-guruhdagi bilvosita bilirubin miqdori 9,03 

± 0,35, 2-guruhda - 24,0 ± 0,73; 3-guruhda - 9,79 ± 0,25, p1 <0,0001, 4-guruhda yangi amino 

kislotalar aralashmasi yuborilgandan keyin - 8,11 ± 0,15 mmol/l. Jami bilirubin 1-guruhda -12,7 

± 0,41, 2-guruhda - 38,8 ± 1,08, 3-guruhda - 15,1 ± 0,46, 4-guruhda yangi amino kislotalar 

aralashmasi yuborilgandan keyin 12 ± 0, 21 mkmol/L,. Bundan tashqari, OR (odds nisbati) 

0,93219976 edi. 95% CI (ishonch oralig'i) 0,88765239 edi. ch 2 = 0,9633286. 

Olingan natijalar shuni ko’rsatadiki, davolanish natijasida 4 guruhda umumiy bilirubin 

ko’rsatkichlari sezilarli darajada yaxshilandi. Yangi aminokislotali qon o’rnini bosuvchi 

aralashma yuborilgan guruhda esa ALT dinamikasi ijobiy, ALT va AST indekslarining 

dinamikasi ham sezilarli darajada ijobiy tomonga o’zgargani ko’rishimiz mumkin. 

Xulosa qilib aytadigan bo’lsak, ishlab chiqilgan yangi aminokislotali qon o’rnini 

bosuvchi aralashma eksperimental tosik gepatitning rivojlanishi va kechishiga ta’sir qilish 

samaradorligi nuqtai nazaridan, an’anaviy davolash usullari bilan birgalikda detoksifikatsiya 

xususiyatiga ega va jigarning funksional va metabolik parametrlarini tiklaydi. 

